
Sæll Gauti
 
Sbr. samtal okkar um daginn hafa forsendur ekki breyst hvað varðar vetrarþjónusta á Axarvegi, þ.e. skv. G-reglu í 
vetrarþjónustureglum Vegagerðarinnar sbr. eftirfarandi:
 

G-regla: Heimilt er að moka tvo daga í viku haust og vor á meðan snjólétt er. Hausttímabil er
skilgreint til 1. nóvember og vortímabil frá 20. mars. Ástandið er skilgreint „snjólétt“ þegar um er að
ræða lítið snjómagn og færðarástand telst hvergi ófært, þungfært eða þæfingur á viðkomandi leið og
þegar þjónustuaðgerðin felst eingöngu í hreinsun akbrautar með snjómokstursbíl.
Heimilt er að moka vegi sem falla undir G-reglu einu sinni í viku fram til 5. janúar á kostnað
Vegagerðarinnar og eftir það einu sinni í viku að beiðni og gegn helmingagreiðslu frá sveitarfélagi
þannig að fært sé fyrir fjórhjóladrifin ökutæki og/eða þegar kostnaður við þann mokstur er að jafnaði
ekki meiri en þrefaldur sá kostnaður sem til fellur þegar leiðin telst snjólétt. Vegagerðin metur hvort
viðkomandi mokstur sé raunhæfur m.t.t. notagildis og kostnaðar.
 
Á íbúafundi með Múlaþingi sl. vor var spurt um aukna vetrarþjónustu á Axarvegi þar sem Vegagerðin 
svaraði eftirfarandi:
Það eru ekki uppi nein áform um að breyta G reglunni sem er regla sem nær yfir þá vegi sem ekki eru tækir 
í vetrarþjónustu.  Axarvegur er mjór malarvegur þar sem eru brekkur sem eru með yfir 20% halla og 
mörgum kröppum beygjum. Vegurinn er þar af leiðandi ekki tækur í reglubundna vetrarþjónustu og öryggi 
hvorki vegfarenda eða hugsanlegra þjónustuaðila ekki ásættanlegt að vetri til.  Vegagerðin hefur hins 
vegar lagt sig fram um að opna veginn eða halda honum opnum ef árferði hefur boðið upp á slíkt.

Verð í sambandi við þig á morgun vegna umbeðins fundar um málið með heimastjórninni á Djúpavogi.
 
Bestu kveðjur

From: Gauti Jóhannesson  
Sent: fimmtudagur, 7. september 2023 15:15 
To: Sveinn Sveinsson - VG  
Subject: Vetrarþjónusta á Öxi
 
Á fundi heimastjórnar á Djúpavogi 7. september 2023 var bókað eftirfarandi:
 
Snjóhreinsun á Öxi
Málsnúmer 202101012Vakta málsnúmer
Heimastjórn á Djúpavogi áréttar fyrri bókanir varðandi vetrarþjónustu á Öxi og felur starfsmanni að afla 
upplýsinga um með hvaða hætti Vegagerðin hyggst standa að snjómokstri á komandi vetri. 
 
Samþykkt samhljóða.
 
Með vísan til ofanritaðs fer undirritaður fram á að Vegagerðin upplýsi og rökstyðji með hvaða hætti hún hyggist 
standa að vetrarþjónustu á Öxi í vetur.
Mbk
 
 
 
?  Gauti Jóhannesson

Fulltrúi sveitarstjóra - Djúpavogi

(354) 4700 700
gauti.johannesson@mulathing.is
www.mulathing.is 
? 
Skilmálar varðandi tölvupóst?

 
 

Um ábyrgð á tölvupósti 
Vinsamlegast athugið að þessi tölvupóstur (og viðhengi hans) er eingöngu ætlaður þeim sem tölvupósturinn er stílaður á og gæti innihaldið 
upplýsingar sem eru trúnaðarmál. Hafir þú fyrir tilviljun, mistök eða án sérstakrar heimildar tekið við tölvupósti þessum (og viðhengjum hans) 
biðjum við þig að gæta fyllsta trúnaðar, hvorki lesa upplýsingarnar, skrá þær hjá þér né nota þær á nokkurn hátt og tilkynna okkur samstundis að 
upplýsingarnar hafi ranglega borist þér. Brot gegn þessu kunna að varða bótaábyrgð og refsingu samkvæmt lögum. 

